
Gottlichen natur Christi wohne, dann die ist sie selber, sonder von der angen-
omenen menschlichen natur muf der spruch verstanden werden, das darinn
die fulle der Gottheit leibhafftig oder personlich wohne. Johan. 17: ,,Ver-
klere mich, Vater, bey dir selbs mit der klarheit, die ich bey dir hatte, ehe die
Welt war.“13* Nemlich das dieselbige nach abgelegter schwacheit leuchte,
sich also beweise vnd erzeige in dem Fleisch, das man daraul3 erkenne, das
die person Gott sey. Johan. 3 vnd 13: ,,Der Vater hat jhm alles in seine Hen-
de gegeben;!35 Ebr. 2 vnd 1. Corin. 15: ,,Er hat jhm alles vnterthan, nichts
auBgelassen, nur allein auBgenomen den,” der jhm alles vnterthan hat;!3¢
Eph. 1 vnd 4: ,,Er hat jhn erhohet vber alles, was genennet kan werden, vnd
hat jhn gesetzt zum Heupt der Gemeine vber alles, auff das er alles
erfulle.“!37 Johan. 1: ,Das Wort ward Fleisch, vnd wir sahen seine herrlig-
keit als des eingebornen Sohns vom Vater.*!38

AuB diesen vnd dergleichen Spruchen haben die alten [F 4r:] rechtgleubigen
Patres der angenomenen menschlichen natur in Christo nicht allein hohe,
grosse, erschaffene gaben zugeschrieben, sondern dauon viel herrlicher gere-
det, nemlich das durch die personliche vereinigung die Goéttliche Maiestet,
leben, herrligkeit, krafft vnd wirckung in der angenomenen natur personlich
wohne. Aber nicht schlecht,!?® bloB vnd missig, sondern also, das sie sich
darinn vnd dardurch beweise vnd erzeige, wenn vnd wie er wil, sine confu-
sione naturarum, sine exaequatione operationum et salua differentia proprie-
tatum naturalium,'# das ist ohne vermischung vnd vergleichung der naturen
vnd jrer wirckungen also, das die naturen vnd jre eigenschafften vnterschei-
den sein vnd bleiben, wie solches hernach bald weiter sol erkleret werden.
Solche dicta patrum sind anderstwo von den vnsern colligiert,'*! wollen von
denselbigen nur etliche kurtzlich alhie erzelen, weil die Sacramentierer vnd
jhre Consorten, wenn sie sonst grosse hauffen Spriche aul den Patribus
colligieren, diese vnd dergleichen gentzlich vbergehen vnd vertuschen.

h Korrigiert nach C; denen: A, B, D, E.

